
Ïathir ka IIM bad ki riewshemphang halor ki jingkongsan ki rukom thaw ïa ki polisi bad jingwad bniah
Shillong, Lber 28 : Ka IIM
Shillong, kaba ïoh
jingkyrshan na ka Tnad kam
ïalehkai, Sorkar India, ka la
pynlong ïa ka international
seminar kaba lai sngi kaba la
tip kum ka "Youth for Impact:
Driving Equity and Innova-
tion in Sports Leadership"
mynta u bnai ha ka jaka
treikam jong kane ka jaka
pule ha Shillong.

Ka seminar ka la long ka
rynsan kaba kongsan na ka
bynta ki polisi bad ki kam ai
jinghikai kaba la pynïasoh
lang ïa ki riewshemphang, ki
nongthaw polisi, ki
nongïalehkai, ki
nongpyntreikam, bad ki
samla nongwad bniah ban
wad bniah ïa ka bynta ba
wanrah jingkylla jong ka kam
ïalehkai ha ka imlang sahlang.
Ka sienjam ka thmu ban
kyntiew ïa ka jingïakren bad
ka jingwad bniah kumno ki
kam ïalehkai ki lah ban
nohsynniang ïa ka jingryntih,
ka jingkyntiew ïa ka jinglong
nongïalam, ka jingsaiñdur
thymmai, bad ka roi ka por
kaba kynthup lang ïa baroh
hapoh ki jinglong jingman
jong ki kam ïalehkai.

La sdang ïa ka jingïalang
plie paidbah ha ka 6 tarik Lber
da ka jingthang ïa ka sharak.
U Prof. Pradeep Rathore,
Chairpersonu la ai jingbatai
shaphang ka seminar bad ka
jingthmu jong ka ban
pynkupbor ïa ki
nongïalehkai jong ka India-
khamtam ha ka thaiñ Shatei
Lammihngi-lyngba ka

jingïakren shaphang ka
jingïaryntih, ka jingai bynta
bad ka jingsaiñdur thymmai
ha ka jinglong nongïalam ha
ki kam ïalehkai.

Ha ka jingai jingkren
pdiang sngewbha, ka Prof.
Naliniprava Tripathy, Direc-
tor (I/C), IIM Shillong ka la
ban jur ïa ka bynta jong ka
jinglong nongïalam ki samla
ha kaba saiñdur ïa ka lawei
jong ka India. Ka la ong ba ka
kam ïalehkai ka wanrah ïa ka
jinglong ryntih, ka
jingtreilang, bad ka
jingskhem jingmut katba ka
kyntiew ïa ka jingai bynta
lang bad ka jingkiew
shaphrang jong ki briew. Ka
la ban jur ruh ïa ki sienjam
jong ka ri kum ka Khelo In-
dia, kiba pynkhlaiñ ïa ki kam
ïalehkai ha ki jaka
nongkyndong bad ai
mynsiem ïa ki samla kiba don
sap sha ka jingthmu jong ka
Viksit Bharat 2047.

Ha kane ka seminar la
wan ïashim bynta u Hari
Ranjan Rao, IAS, Secretary,
ka tnad Sports hapoh ka Tnad
Youth Affairs and Sports,
Sorkar India, kum u Kongsan.
Ha ka jingai jingkren jong u,
u la kren shaphang ka
jingkylla ha ka jinglong
jingman ka kam ïalehkai jong
ka India bad u la ban jur ïa ka
jingdonkam ban tei ïa ka
rukom treikam kaba pynleit
jingmut ha ki nongïalehkai
bad ba la ïalam da u coach,
katba u la ban jur ruh ïa ka
bynta ba kongsan jong ki jaka
pule kum ka IIM Shillong bad

kiwei kiwei ki skul kiba ai
jinghikai ha ki kam khaïi
pateng ha kaba pynkhlaiñ ïa
ka jingpynïaid ïa ki kam
ïalehkai.

Ki Symbud Kongsan ki
kynthup ïa u Prof. Deepak
Kumar Srivastava, Director,
IIM Ranchi, uba la kren
shaphang ka jinglong kongsan
ha ka jingtbit ha ka rukom
treikam, ki jingdon jingem ha
ki jaka nongkyndong, bad ka
jingdon bynta ki kompeni ha
ki kam ïalehkai, bad ka Prof.
Kalpana Sharma, Vice Chan-
cellor, Lakshmibai National
Institute of Physical Educa-
tion (LNIPE), ka la ban jur ïa
ka jingïashim bynta jong ki
samla bad ka mynsiem
treimon sngewbha ban tei ïa
ka lawei jong ka jinglong
nongïalam ha ki kam
ïalehkai.

Ka jingïalang plie ka la
kut lyngba ka jingpynbna
shaphang ki jingjia ha kane
ka jingïalang bad ka jingkren
ai khublei na u Prof. Devansh
Pandey, IIM Shillong.

Ka jingïalang ka la sakhi
ïa ka jingïashim bynta na ki
nongwad bniah na ki ri
bapher bapher bad na ka ri,
kaba long ka dak jong ka
jingpeit bniah ka pyrthei ïa
ka jinglong nongïalam ha ki
kam ïalehkai. Kaba kham
kongsan ka long ba u Ibrahim
Adamuna Nigeria u la wanrah
ïa ka jingwad bniah kaba la
tip kum ka "Sports as a Cata-
lyst for Social Transforma-
tion: Empowering Nigerian
Youth Toward Equity and In-
clusive Leadership." Ki
riewshemphang na kylleng
ka ri India, kynthup ruh ïa ki
nongïashim bynta na Kash-

mir, Delhi, Assam, Pune,
Mumbai, Lucknow, bad kiwei
kiwei ki bynta jong ka Uttar
Pradesh, ki la nohsynñiang
lang ha ki jingïakren.

Ka jingïalang ka la don
ruh artylli ki jingïakren kiba
la pynïasohlang ïa ki
nongthaw polisi, ki
nongïalehkai, ki
riewshemphang, bad kito
kiba don bynta ha ki kam
karkhana.

Ka jingïalang kaba
nyngkong kaba la tip kum ka
"Sport 2.0 - Technology, Inclu-
sion, and the New Meaning
of Success," ba la pynïaid da
u Prof. Devansh Pandey, la
donlang u Dr. Subhash
Basumatary, Regional Direc-
tor barim jong ka Sports Au-
thority of India; u Jayanta
Talukdar, u nongsiat khnam
uba la ïakhun ha ka lympung

ïalehkai Olympics, Prof.
Laishram Thambal Singh,
Professor bad Head of Physi-
cal Education and Sports Sci-
ence ha Manipur University;
bad u Dulon Banjop Kharsati,
Nongseng jong ka Dubakh
Sports Pvt. Ltd. Ka jingïakren
ka la ban jur kumno ka
teknoloji, ki polisi ba ai bynta
lang ïa baroh, bad ki rukom
treikam ba ïatreilang ki
pynkylla dur biang ïa ka
jingjop ha ki kam ïalehkai
jong kane ka juk.

Ha kawei pat ka
jingïalang, kaba la pynïaid da
u Prof. Ravi Shankar Bhakat,
IIM Shillong, la ïadonlang u
Kausar Jamil Hilaly, IAS,
Special Secretary, Tnad
Sports & Youth Welfare,
Assam; ka samla Rifiness
Glory Warjri, ka samla na
Meghalaya kaba rit tam ka rta
kaba la kiew ïa u lum Everest;
bad ka samla Phoebe Dale
Nongrum, kaba dang ïakhun
mynta ha ka Formula 4 bad
ka Ahura Racing ha ka JK
Tyre National Racing Cham-
pionships. Ki riewshemphang
ki la ïakren shaphang ka
jingkyntiew ïa ka jingryntih,
ka jingai bynta lang ïa baroh
bad ka jinglong nongïalam
jong ki samla hapoh ka
jinglong jingman ka kam
ïalehkai.

La wanrah haduh 17 tylli
ki research paper ha kane ka
jingïalang, kiba kynthup ïa ki
phang bapher bapher hapoh
ka jinglong jingman ka kam
ïalehkai. Ki jingïakren ki la
ban jur ïa ka bynta kaba

nangkiew jong ka teknoloji
bad ka jingpeit bniah ïa ki
jingtip ha ka jingpynïaid ïa
ki kam ïalehkai bad ka
jinglehkai bha jong ki
nongïalehkai, bad kumjuh
ruh ïa ka jingdonkam jong ka
kam ïalehkai ban kyntiew ïa
ka jingai bynta lang ïa baroh
ha ka imlang sahlang bad ban
weng ïa ki jingbym ryntih.

Ki la don ruh ki bynta
kiba peit ïa ka jingïashim
bynta jong ki samla ha ka
jingpynïaid ïa ki kam
ïalehkai, ka jingsaiñdur bad
ka jingseng kam seng jam ha
kaba ïadei bad ka kam
ïalehkai, bad ki rukom
treikam ban pynkhlaiñ ïa ka
kam ïalehkai jong ka India.
Kiwei pat ki phang ki
kynthup ïa ka jingpynïaid
ïew ïa ki kam ïalehkai, ka
jingïaryngkat hapdeng
shynrang bad kynthei, ka
jingithuh ïa ki sap, bad ka
sports science, kaba pyni ïa
ka jinglong kaba nang kiew
bad kaba ïadei bad ka
jingbun ki bynta jong ka
jinglong nongïalam ha ka kam
ïalehkai.

Ha kane ka seminar la
pynkup burom ïa u Sagar
Kumar na Jawaharlal Nehru
University da ka khusnam
Best Paper Award halor ka
paperjong u kaba la ai
kyrteng "The Behavioral In-
equality Trap in Indian
Sports." Ïa kane ka khusnam
la ai da ka Prof. Naliniprava
Tripathy, Director (I/C), IIM
Shillong.

Kiba la ïashim bynta ha

kane ka seminar ki kynthup
ïa ki delegate na ka
MYBHARAT/NYKS, ki
samla pule na ka Lady Keane
College (NSS) bad Shillong
College (NSS), kumjuh ruh ki
samla pule na ka PGP
programme jong ka IIM
Shillong.

Kum shi bynta jong ka
seminar, ki nongïashim bynta
ki la leit jngoh ïa ka museum,
kaba la plie lad ïa ki ban
sngewthuh ïa ka pateng ba
riewspah ha kaba ïadei bad
kolshor bad ki riti dustur jong
ka thaiñ shatei lammihngi Ka
jingleit jngoh ka la ai ka
jingsngewthuh kaba kham
bniah ïa ki nongïashim bynta
shaphang ka jinglong
jingman kaba ïar jong ka
thaiñ.

Ka seminar ka la kut
lyngba ka jingpyni ïa ka
kolshor, kaba rakhe ïa ka
jingïatreilang bad ki
jingïakren hapdeng ki
nongïashim bynta.

Kane ka seminar ka la
pynbiang ïa ka rynsan kaba
pynïasoh ïa ki jingwad bniah,
ki jingïakren halor ki polisi,
bad ki jingsaiñdur kiba
thymmai kiba ïadei bad ka
jinglong nongïalam ha ka kam
ïalehkai, kaba pynskhem ïa
ka jingdonkam kaba
nangkiew jong ka kam
ïalehkai kum kaba plie lad ïa
ka jingpynkupbor ïa ki
samla, ka jingkylla ha ka
imlang sahlang, ka
jingsaiñdur ïa ka teknoloji,
bad ka jingsynshar kaba ai
lang ïa baroh.

lah ban wanrah ïa ka bill thymmai satang da ka phah pynphai shuwa ïa kaba mynshwa ba
kan bishar kham bha lane wanrah da ka bill kaba long da kumwei pat.

U Bah Titos ula ïathuh ba ka KHADC ka la dawa ïa ka amendment ïa ka Rule 128 hynrei
ka donkam ïa ka jingmynjur lang baroh.

“Kane kam dei ka jingmyntoi shimet hynrei ka jingmyntoi jong ka Council bad ka
Jaidbynriew trai muluk” ula ong haba pynrem ïa u CEM ka VPP namar ka jingbym treh
ïakynduh ïa ka Liang Pyrshah wat haba lah phah ktien.

u MLA ka thain ba dei ruh u
Myntri Sorkar ka jylla Bah
Sanbor Shullai.

Na ka liang u Bah
Sanbor Shullai haba kren ha
ka jingïalang u la ïathuh ba
ïa ka cultural centre ha
Kynjat Phutbol la tei ha ka
jinglut kaba 2.05 klur tyngka
katba  ïa ka centre ha Madan
Laban pat la mang ban tei ha
ka jinglut kaba 2.03 klur
tyngka.

Haba kren ha ka
jingïalang kaba donlang
naduh ki nongïalam shnong,
ki engineer bad ki paidbah u
Bah Sanbor u la ong ba um ju
sngewtynnad ban shu heh
nia sha madan madiah
hynrei u pynlut por na ka
bynta ban wanrah ïa ki kam
pynroi kiba dei na ka bynta
ka jingmyntoi jong ki

Kwah ka Liang Pyrshah da ka jingïalang

Ngam ju heh nia sha madan madiah nga
nongshong shnong.

“Ïa ki ki Cultural Centre
ban shna mynta kin don
naduh ki hall katkum ka juk
mynta, ki kamra heh kiban
don ki jaka leit bar kiba biang
bad kiba khuid, ki conference
room ban shong jingialang, ki
ophis treikam jong ka Dorbar
Shnong, jong ka Seng
Kynthei, Sports Club, ki Seng
Samla bad kiwei kiwei,” ong
u Bah Sanbor.

Shuh shuh u ong ba kin
don ruh wat ki jaka ïalehkai
kaba heh ha kaba kan long
ruh ban pyndonkam kum ka
jaka lehkmen haba don ki
jingrakhe Khristmas bad
kiwei kiwei.

U MLA u la ong ba ynda
la dep, kine ki Centre kin long
ruh kum ki jaka ban ai
jinghikai halor ka koit ka

khiah ne kino kino ki
jingïalang kiba ïadei bad ka
bit ka biang jong ki paidbah.

Ha kajuh ka por u la
kyntu ïa ki nongïalam
shnong bad ki paidbah ba kin
ai ka jingïatrei lang khnang
ba ka jingpyntrei ïa kine ki
projek kin dep ha ka por kaba
biang bad ba ka jingtrei ruh
kan long kaba paka bad
skhem.

Ha kane ka sngi na ka
liang ki Rangbah Shnong
kynthup naduh u Rangbah
Shnong ka Kynjatphutbol
Bah Shaiphar Wahlang bad
kumjuh u Rangbah Shnong
ka Madan Laban - Riat Laban
Bah Iostar Sunn, ki la
pynpaw ka jingsngewnguh ïa
ka jingïohi jngai jong u MLA
na ka bynta ka  jingdonkam
jong ki Dorbar Shnong.

Shah kem 30 ngut ki briew na ka
jingjia ïa klumar ha ri lum Garo

Pyntreikam ka ophis u DC Supply SWGH ïa u
helpline number halor ka LPG bad Pretrol

Shillong, Lber 28: Ka Ophis jong u Deputy Commissioner (Supply), South West Garo Hills, ka
la pyntreikam ïa u nombar jingiarap ne helpline ba kyrpang (+91 7005926621) ban weng ïa ki
jingeh kiba ïadei bad ka jingpynpoi bad sam ïa ka LPG, petrol, bad diesel hapoh ka District.

Haba pyntip sha ki paidbah, ka ophis ka la pynthikna ba ka don ka stock kaba biang
bad ka jingpynbiang khlem sangeh ïa ka LPG bad ka umphniang ha kylleng ka South West
Garo Hills.

La kyntu ïa ki nongshong shnong ba kim dei ban sheptieng bad ban kiar na kaba
pynsaphriang ne shaniah ha ki jingtip ki bym pat lah ban pynshisha.

U helpline number un trei kam haba don ki jingujor, ban wad jingtip, bad ban ai jingtip
ïa kino kino ki jingbym ïahap ha ka rukom pynbiang bad sam ne supply.Ia u number lah ban
shu  phone, SMS, bad WhatsApp ban ioh jingïarap kloi.

La pynshlur ïa ki nongshong shnong ban pyndonkam pura ïa kane ka jaka ban pynthikna
ïa ka jingshakri kaba ïaid beit ïaid ryntih bad kaba paka.

Ka PIB Shillong ka ïatreilang bad ki lad pathai khubor
bad ka jingai jingtip paidbah kaba seisoh

Banjur u ADG (NEZ) ïa ka jingïatreilang bad ki Lad
Pathai Khubor ban pynkhlaiñ jingtip paidbah

Shillong, Lber 28: Ka
jingïalang Inter-Media Public-
ity Coordination Committee
(IMPCC) kaba la long ha
Shillong hapoh ka jingpynïaid
jong ka Press Information Bu-
reau, Shillong, kaba la wanrah
lang ïa ki nongmihkhmat na
ki tnat Sorkar Pdeng, ki jaka
pule, ki kynhun pathai
khubor, bad ki kynhun kiba
trei ha ki kam ïada ri bad ki
kam paidbah ban pynkhlaiñ
ïa ka jingïatreilang bad ki
rukom ai jingtip ïa ki paidbah.

Ha kane ka jingïalang, u
Kripa Shankar Yadav, Addi-
tional Director General (NEZ),
ka tnat Information & Broad-
casting, u la ban jur ba ki
rynsan IMPCC ki long ka lad
na ka bynta ki jingïakren ba

man ka por, ki jingpynïasoh
lang bad ki jingïatreilang
hapdeng ki tnat.

U la ban jur halor ka
jingkongsan jong ka
jingryntih ha kaba ïadei bad
ki jingai jingtip bad u la ban
jur halor ka bynta jong ka
Press Information Bureau (PIB)
bad ka Central Bureau of
Communication (CBC) ban ai
ki jingtip na ka sorkar ha ka
rukom kaba seisoh bha. U la
kren ruh shaphang ka
jingpynbeit ïa ki jingeh jong
ki lad pathai khubor, bad u la
ban jur halor ïa jingdonkam
ïa ka jingïatreilang kaba kham
bha hapdeng ki ophis jong ka
Sorkar Pdeng. U la pynshlur
ïa ki that ba kin ïatreilang bad
ka PIB bad kiwei kiwei ki jaka

treikam kum ka Doordarshan
bad Akashvanina ka bynta ka
jingpynïar ïa ki jingai
jingpynbna, bad u la ai
jingmut ban pynlong ïa kum
kine ki jingïakren na ka por
sha ka por.

Da kaba pdiang burom ïa
ki nongïashim bynta, u Gopajit
Das, Assistant Director, PIB
Shillong, u la batai shaphang
ki jingthmu jong kane ka
jingïalang bad u la kren
shaphang ki kam jong ka PIB
ba kynthup ïa ki Varta,
Vartalap, bad ki press tour, bad
u la kyntu ïa ki tnat ban
pyndonkam ïa kine ki rynsan.

Ha kane ka jingïalang, ki
nongmihkhmat na ka Assam
Rifles, National Institute of
Fashion Technology (NIFT)

Shillong, ka Tnat Health and
Family Welfare, Akashvani
Shillong, Indian Institute of
Management (IIM) Shillong,
India Meteorological Depart-
ment (IMD), North Eastern In-
stitute of  Ayurveda &
Homoeopathy (NEIAH), North
East Centre for Technology
Application and Reach (NEC-
TAR), ka Tnat Information and
Public Relations (DIPR),
Sorkar Meghalaya, bad ka Soil
and Water Conservation De-
partment ki la batai shaphang
ki jingshem jong ki shaphang
ki sienjam bad ki jingai jingtip.

Ki nongïashim bynta ki
la ban jur halor ka jingkongsan
jong ka jingïadei kaba kham
khlaiñ bad ki lad pathai
khubor, bad ka jingïatreilang

kaba kham bha ban kyntiew
ïa ka jingpaw jong ki prokram
jong ka Sorkar. Da kaba ai
jingmut ban pynïar ïa ka
jindon bynta ha ki lad pathai
khubor jong ka thaiñ bad ka
ri, ka jingpynbeit ïa ki bynta
kiba ïadei bad ka ktien bad ka
jingïoh bynta, bad ka
jingpyndonkam ïa ki rynsan
ïakren na ka bynta ka jingai
jingtip kaba seisoh bha.

Ka jingïalang ka la kut
lyngba ki jingïamir jingmut
shaphang ka jingpynkhlaiñ ïa
ka jingïatreilang hapdeng ki
tnat sorkar, ka jingpynbha ïa
ki kam ai jingtip, bad ka
jingkyntiew ïa ka
jingïatreilang hapdeng kito
kiba don bynta ha kane ka
kam.

Shillong, Lber 28 : Ka In-
ter-Media Publicity Coordi-
nation Committee (IMPCC)
Meeting ka la long mynta ka
sngi ha Shillong, hapoh ka
jingpeit jong ka Press Infor-
mation Bureau, Shillong ha
kaba la ïadonlang ki
nongmihkhmat na ki tnad
bapher bapher jong ka
Sorkar Pdeng, ki jaka pule ba
kham shalor, ki lad pathai
khubor, bad ki seng kiba
ïadei bad ka kam ïada ri bad
ki kam paidbah ban
pynkhlaiñ ïa ka
jingïatreilang bad kyntiew ïa
ki rukom treikam ba ïadei
bad ka jingai jingtip
paidbah.
Haba ai jingkren ha kane ka
jingïalang, u Kripa  Shankar
Yadav, Additional Director
General (NEZ), Tnad Infor-
mation & Broadcasting u la
ban jur ba ka rynsan jong ka
IMPCC ka long ban kyntiew
ïa ka jingïakren kaba man ka
por, ka jingïadei, bad ka
jingïatreilang hapdeng ki
tnad. U la ban jur ïa ka
jingdonkam jong ki sienjam
ai jingtip ba ryntih bad u la
kren shaphang ka bynta jong
ka Press Information Bureau
(PIB) bad ka Central Bureau
of Communication (CBC)
kum ka rynsan ba la buh
kyrpang ban pynphriang ïa
ki jingai jingtip jong ka

sorkar bad ban peit ïa ka
jingïadei bad ki paidbah ha
ka rukom kaba paka.

U la kren ruh halor ka
jingpynbeit ïa ki jingeh jong
ki lad pathai khubor,
kynthup ïa ka jingpynbna
kaba ïalam bakla, bad ban jur
ïa ka jingdonkam ban don ka
jingïatreilang kaba kham bha
hapdeng ki ophis jong ka
Sorkar Pdeng bad pynshlur
ïa ki tnad ban ïatreilang bad
ka PIB bad kiwei kiwei ki lad
pathai khubor, kynthup ka
Doordarshan bad Akashvani,
na ka bynta ka jingai jingtip
kaba kham ïar.

U la ai jingmut shuh shuh
ban pynlong man ka por ïa
kum kine ki jingïakren ban
pynthikna ïa ka jingïadei
kaba ïaineh bad ka
jingïakren kaba don
jingktah.

Haba pdiang sngewbha ïa
ki nongïashim bynta, u
Gopajit Das, Assistant Direc-
tor ka PIB Shillong, u la ban
jur ïa ki jingthmu jong kane
ka jingïalang bad pynpaw
biang ïa ka bynta jong ka PIB
ban pynneh ïa ka jingïadei
kaba skhem bad kaba ïajan
bad ki lad pathai khubor ha
ka jylla.

U la batai bniah shaphang
ki kam jong ka PIB, kynthup
ïa ka jingpynlong ïa ki Varta
bad ki Vartalap, bad u la

kyntu ïa ki tnad ban
pyndonkam ïa kine ki rynsan
na ka bynta ban kyntiew ïa
ki sienjam jong ki. U la ai
jingtip ruh ia ki nongiashim
bynta shaphang ki sienjam
ai jingtip ïa ki lad pathai
khubor kum ki press tour,
kiba pynsuk ban ïoh jingtip
shaphang ki kam kiba ïadei
bad ka roi ka par lyngba ki
nongthoh khubor na kylleng
ri.

La pynlong ïa ka
jingpynithuh ha kane ka
jingïalang, ha kaba ki
nongmihkhmat na ki tnad
bapher bapher ki la ïasam ïa
ki bynta jong ki, ki jingthmu,
ki sienjam kiba dang ïaid
shakhmat, bad ki jingeh
kiba ki ïakynduh ha ka
jingïakren bad ka jingai
jingtip. Ka jingïakren ka la
pynleit jingmut ha kaba tei
ïa ki lad pynïadei kiba kham
khlaiñ bad ban kyntiew ïa ki
rukom pynphriang khubor
kiba ïasoh lang.

U Public Relations Of-
ficer jong ka Assam Rifles u
Lt Col Vikas u la ïaroh ïa ka
rynsan jong ka IMPCC kum
ka sienjam kaba kongsan, da
kaba ong ba kum kine ki
jingïalang ki pynsuk ïa ka
jingïakren bad ka
jingïatreilang hapdeng ki
tnad. U la kubur ïa ka
jingkyrshan jong ka PIB ha

ka jingpynphriang ïa ki
jingtip kiba ïadei bad ki kam
jong ki bad u la ban jur ïa ka
jingdonkam ban nang
pynbun shuh shuh ïa kum
kine ki jingïakren.

Ka Kong M. Blah, Assis-
tant Professor bad Corporate
Cell Coordinator jong ka
NIFT Shillong, ka la kren
shaphang ka jingtrei jong ka
institute ha ka jingïatreilang
bad ka Tnad Textiles na ka
bynta ban kyntiew ïa ki kam
shna jingshna tynrai bad ki
kam thaiñ jaiñ. Ka la ai
jingïaroh ïa ka rynsan kaba
plie lad ïa ka lad pynïasoh
bad ka la ïasam ïa ki jingeh
kiba la ïakynduh ha ka liang
ka jingïakren bad ka la
kyrpad ruh ban don ka
jingkyrshan halor ka
jingpynkhlaiñ ïa ka
jingïatreilang bad ka PIB na
ka bynta ka jingpynbna
paidbah ha ki lad pathai
khubor.

U Dr. Atiqur Rahman,
Regional Director, na ka re-
gional office jong ka Tnad ka
koit ka khiah jong ka
sorkarpdeng u la batai bniah
halor ka bynta jong ka ophis
ha kaba pynïaid bad khmih
ïa ki prokram jong ka ri kiba
ïadei bad ka koit ka khiah ha
ka jylla. U la ong ba ka PIB
ka don ka bynta kaba
kongsan ha kaba pynphriang

ïa ki jingtip kiba ïadei bad
ka koit ka khiah, khamtam
ha ka por ba don ki jingeh ha
ka koit ka khiah jong ki
paidbah, bad u la kren
shaphang ki jingeh kum ka
ktien bad ka jinglah ban ïoh
ïa ki jingtip, kiba donkam ïa
ka jingkyrshan kaba
ïaibteng.

Ka B. Zoramthangi, Head
of Programme, Akashvani
Shillong, ka la kren
shaphang ka jingdonkam
jong ki lad pathai khubor ha
kaba wanrah ïa ka
jingsngewthuh shaphang ki
skhim bad ki prokram jong
ka sorkar. Ka la ban jur ruh
ïa ka bynta jong ka
Akashvani ha kaba
pynphriang ïa ki jingtip kiba
ïadei bad ka koit ka khiah,
ka jingpynrung kam ha ka
tnad ïadari, bad ki sienjam
kiba ïadei bad ki kynthei, bad
ka la ban jur ba ka
jingïatreilang kaba kham
khraw hapdeng ki tnad kan
ai jingmyntoi ïa ki paidbah.

U Hemango K. Dutta,
Corporate Affairs & Public
Relations, IIM Shillong, u la
kren shaphang ka
jingdonkam ban don ka
jingïatreilang kaba kham ïar
bad ki lad pathai khubor ban
kyntiew ïa ka jingïohi ïa ki
kam jong ki jaka treikam. U

Yn dang bteng...

ngut ki briew ki la shah kem
hadien ka jingkulmar kaba
la jia ha Garo Hills na ka daw
jong ka jingwan thep kyrteng
ki ar ngut ki bar jylla ki bym
dei ki riew lum kiba thmu
ban ïakhun election MDC.

Katkum ka jingïathuh u
heh pulit ophisar u la ong ba
la pyntip sha kiba ha ïing ha

sem jong kine briew kiba la
shah kem halor ka jingshah
kem jong ki.

Shuh shuh une u heh
pulit u la pyntip ba ïa kitei
kiba shah kynnoh ki shah set
ha ki phatok bapher bapher
jong ka jylla.

Hapdeng kine ki
jingshah kem, la ujor
ejahar pyrshah ïa ka

nongtrei kam paidbah ka
Jaynie Sangma da uwei pat
u nongtrei mon sngewbha
ha ka imlang sahlang u
Greneth Sangma.
Ï a kane ka ejahar la ujor
pyrshah ïa ka Jaynie namar
ba ka la pynmih ïa ki jingtip
ba rieh kiba long kiba
donkam ne ka confidential
information.


